
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্ৰভাতসংগীত
আকাশ-মাঝে মাথাটি থুয়ে আরামে যেন ভাসিয়া যায়,
আকাশ-মাঝে ভাসিতে চায় ।
উষার মতো হাসিতে চায় । জগৎ-মাঝে ফেলিতে পা চরণ যেন উঠিছে না, শরমে যেন হাসিছে মৃদু হাস,
মালতীবধু হাসিয়া তারে করিল পরিহাস । মেঘেতে হাসি জড়ায়ে যায়, বাতাসে হাসি গড়ায়ে যায়, উষার হাসি— ফুলের হাসি— কানন-মাঝে ছড়িয়ে যায় । হৃদয় মোর আকাশে উঠে উষার মতো হাসিতে চায় ।
সমাপন
আজ আমি কথা কহিব না । আর আমি গান গাহিব না ।
হেরো আজি ভোরবেলা এসেছে রে মেলা লোক,
ঘিরে আছে চারি দিকে চেয়ে আছে অনিমিখে,
হেরে মোর হাসিমুখ ভুলে গেছে দু:খশোক । আজ আমি গান গাহিব না ।
সকাতরে গান গেয়ে পথপানে চেয়ে চেয়ে এদের ডেকেছি দিবানিশি । ভেবেছিনু মিছে। আশা, বোঝে না। আমার ভাষা, w বিলাপ মিলায় দিশি দিশি ।
কাছে এরা আসিত না, কোলে বসে হাসিত না,
ধরিতে চকিতে হত লীন । মরমে বাজিত ব্যথা- সাধিলে না কহে কথা—
সাধিতে শিখি নি এতদিন । দিত দেখা মাঝে মাঝে, দূরে যেন বাঁশি বাজে,
আভাস শুনি নু যেন হয় ।

		 এই পাতা শেষ সম্পাদিত হয়েছে ১০:৫৭টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

